REPUBLIKA E SHQIPERISE
KUVENDI
LIGJ
Nr. 146/2014
PER NJOFTIMIN DHE KONSULTIMIN PUBLIK

Né mbéshtetje té neneve 78 dhe 83, pika 1, té Kushtetutés, me propozimin e
Késhillit té Ministrave,

KUVENDI
| REPUBLIKES SE SHQIPERISE
VENDOSI:

KREU I
DISPOZITA TE PERGJITHSHME
Neni 1
Objekti

1. Ky‘ligj rregullon procesin e njoftimit dhe té konsultimit publik-té projektligjeve,
projektdokumenteve strategjike kombétare dhe vendore, si dhe politikave me interes té
larté publik.

2. Ky ligj pércakton rregullat procedurale gé duhen -zbatuar pér té garantuar
transparencén dhe pjesémarrjen e publikut né proceset politikébérése dhe
vendimmarrése nga organet publike.

3. Ky ligj synon nxitjen e transparencés, té pérgjegjshmérisé dhe integritetit té
autoriteteve publike.

Neni 2

Pérkufizime

Né kété ligj termat e méposhtém kané kéto kuptime:

1.“Akt administrativ individual” éshté ¢do vullnet i shprehur nga organi publik, né
ushtrim té funksionit té tij publik, ndaj njé ose disa subjekteve individualisht té
pércaktuara té sé drejtés, gé krijon, ndryshon ose shuan njé marrédhénie juridike
konkrete.



2. “Akt nénligjor normativ” éshté c¢do vullnet i shprehur nga organi publik, né
ushtrim té funksionit té tij publik, gé rregullon marrédhénie té pércaktuara me ligj, duke
vendosur rregulla té pérgjithshme sjelljeje dhe gé nuk shteron me zbatimin e tij.

3. “Emergjencé civile” éshté njé situaté e shkaktuar nga faktoré natyroré, ekologjike,
industrialé, socialé, veprime terroriste, veprime ushtarake (né gjendje lufte), té cilat
sjellin déme té menjéhershme e té rénda pér jetén, pér shéndetin e popullatés dhe té
gjése sé gjallé, pér pasuring, pér trashégiminé kulturore dhe pér mjedisin.

4. “Grup interesi” éshté ¢do organizaté jofitimprurése gé pérfagéson interesat e njé
grupi personash fiziké ose juridiké, si dhe subjekte té tjera té prekura apo té interesuara
pér projektaktet gé i nénshtrohen procesit té konsultimit publik.

5. “Konsultim publik” éshté térhegja e mendimeve dhe sugjerimeve té paléve té
interesuara pér pérmbajtjen dhe pérmirésimin e projektaktit, nga momenti i publikimit
té projektaktit deri né miratimin pérfundimtar té tij.

6. “Ministér pérgjegjés” éshté ministri gé¢ mbulon fushén e teknologjisé sé
informacionit.

7. “Njoftim paraprak” éshté ftesa zyrtare pér t€ marré pjesé né procesin e dhénies sé
informacioneve o0se opinioneve paraprake, pérpara fillimit té hartimit té projektaktit.

8. “Njoftim publik” éshté ftesa zyrtare pér té marré pjesé né procesin e konsultimit té
projektaktit té propozuar dhe nisja e procedurave té konsultimit publik.

9. “Organ publik” éshté ¢do organ i pushtetit gendror, i cili kryen funksione
administrative, ¢do organ i enteve publike, né masén gé ato kryejné funksione
administrative, ¢do organ i pushtetit-vendor, gé kryen funksione administrative, ¢do
organ i Forcave té Armatosura-e ¢do strukturé tjetér, pér aq kohé sa kéto kryejné
funksione administrative, si dhe ¢cdo person fizik.ose juridik, té cilit i &shté dhéné me
ligj, akt-nénligjor ose ¢do lloj forme tjetér, té parashikuar nga legjislacioni né fuqi, e
drejta e ushtrimit té funksioneve publike.

10. “Proces i vendimmarrjes” éshté proces gé pérfshin proceset e hartimit e té
miratimit nga organet publike té projektakteve.

11. “Projektakt” éshté projektii njé ligji, projekte té dokumenteve strategjike,
kombétare dhe vendore, té politikave me interes té larté publik, té hartuara nga-organet
publike.

12. “Regjistri elektronik” éshté fagja zyrtare e internetit ku ‘do té publikohen
projektaktet, sipas pércaktimeve té nenit 7 té kétij ligji.

13. “Rekomandim” éshté c¢do sugjerim, propozim apo -mendim me karakter
konsultativ pér projektaktet e hartuara,.i shprehur verbalisht ‘dhe/ose me shkrim nga
palét e interesuara.

14. “Takim publik” éshté ¢do takim i hapur me palét e interesuara pér diskutimin e
projektakteve gé i nénshtrohen procesit té njoftimit dhe konsultimit publik, me géllim
sgarimin dhe informimin e opinionit publik né-lidhje me kéto projektakte, si dhe
marrjen e komenteve e té rekomandimeve pérkatése pér pérmirésimin e tyre.

15. “Transparencé” éshté veprimtaria e hapur e njé organi publik pér té informuar
né lidhje me aktet me interes té larté publik, me proceset politikébérése dhe
vendimmarrése, gé u siguron paléve té interesuara mundésiné pér té marré pjesé né kéto
procese.

Neni 3

Fusha e zbatimit



Ky ligj zbatohet pér rregullat dhe procedurat e njoftimit e té konsultimit publik gé
zhvillohen nga organet publike né proceset politikébérése dhe vendimmarrése.

Neni 4
Kufizime

Dispozitat e kétij ligji nuk zbatohen gjaté procesit t& vendimmarrjes gé lidhet me:

a) céshtjet e sigurisé kombétare, pér aq sa ato pérbéjné sekret shtetéror, sipas ligjit
pér informacionin e Klasifikuar “sekret shtetéror”;

b) marrédhéniet ndérkombétare dhe marréveshjet dypaléshe dhe shumépaléshe;

c) aktet administrative individuale dhe-aktet administrative. me karakter normativ,
pérvecse kur me ligj té vecanté parashikohet-ndryshe;

¢) aktet normative, me fuqiné e ligjit, té miratuara né Késhillin e Ministrave;

d) emergjencén civile;

dh) ¢éshtjet e tjera pérjashtimore té parashikuara me.ligj.

Neni 5
Parimet né procesin e njoftimit e té konsultimit publik

Procesi i njoftimit dhe i konsultimit publik kryhet né bazé té parimeve té
méposhtme:

a) transparenca gjaté procesit té njoftimit e t€ Konsultimit publik me pjesémarrje
gjithépérfshirése dhe jodiskriminuese;

b) efektshméria e procesit té vendimmarrjes né organet publike;

C) pérgjegjésia e-organeve publike ndaj paléve té interesuara.

KREU Il
DETYRIMI PER NJOFTIM DHE KONSULTIM PUBLIK
Neni 6
Detyrimi pér njoftimin-dhe konsultimin publik

1. Organet publike jané té detyruara té marrin té gjitha masat e nevojshme, né
ményré gé té krijojné mundési pér pjesémarrjen e publikut dhe té té gjitha paléve té
interesuara né procesin e njoftimit e té konsultimit publik, pérfshiré:

a) publikimin né regjistrin elektronik té projektaktit, t& njoftimit pér konsultim dhe
té dhénave té lidhura me konsultimin e projektakteve;

b) publikimin né programin e transparencés, sipas ligjit nr. 119/2014 “Pér té drejtén
e informimit”, té planeve vjetore té organeve publike gé lidhen me procesin e
vendimmarrjes, né kuptim té kétij ligji;

c) dhénien e informacionit né lidhje me procesin e njoftimit dhe té konsultimit
publik né té gjitha fazat, duke filluar nga publikimi i projektaktit, marrja e komenteve
dhe rekomandimeve pér pérmirésimin e tij, organizimi i debateve publike e deri te
miratimi i aktit pérfundimtar.



2. Organi publik, pas publikimit té njoftimit né regjistrin elektronik, mund té
organizojé konsultime té drejtpérdrejta dhe takime publike me palét e interesuara.
Konsultimet e drejtpérdrejta dhe takimet publike me palét e interesuara dokumentohen
me procesverbal. Procesverbali i takimeve publike, té organizuara sipas kétij ligji, éshté
dokument zyrtar. Pér konsultime veganérisht té réndésishme, si dhe kurdo gé éshté e
mundur, me vendim té organit publik, takimet publike transmetohen né median
audiovizive publike pér té mundésuar ndjekjen e tyre nga publiku i gjeré.

3. Pavarésisht nga pércaktimet e pikave 1 dhe 2, té kétij neni, organet publike nuk
pérjashtohen nga detyrimi pér publikimin dhe konsultimin e projektakteve, sipas ligjeve
té vecanta pér funksionimin e tyre.

Neni 7
Regjistri elektronik pér-njoftimet dhe konsultimet publike

1. Cdo projektakt publikohet-né regjistrin elektronik pér njoftimin dhe konsultimin
publik. Ky regjistér éshté njé fage zyrtare interneti, e cila shérben si njé piké gendrore
konsultimi, dhe népérmjet Kkétij regjistri sigurohet akses dhe ofrohet mundésia e
komunikimit té té gjitha paléve té interesuara me organin publik. Kjo formé siguron dhe
forcon baraziné pér sa:i pérket aksesit né informacion dhe shérbim, duke pasur né
vémendje dhe nevoja specifike pér persona apo grupime té caktuara.

2. Krijimi_dhe rregullat e administrimit té regjistrit elektronik pér njoftimet dhe
konsultimet-publike pércaktohen-nga Késhilli i Ministrave, me propozimin e ministrit

pérgjegjés.
KREU NI
PALET E PERFSHIRA NE KONSULTIMIN PUBLIK
Neni 8
Palét e interesuara

1. Palét e interesuara né procesin e njoftimit e té€ konsultimit publik jané:

a) organet publike;

b) shtetasit e Republikés sé Shqipérisé dhe grupet e interesit;

c) personat fiziké té huaj me vendgéndrim té pérhershém né Republikén e
Shqipérisé, si dhe personat juridiké té huaj, té regjistruar né Republikén e Shqipérisé.

2. Personat e tjeré té huaj mund té marrin pjesé né procesin e konsultimit, né
pérputhje me marréveshjet ndérkombétare ose me kérkesé té drejtpérdrejté té organeve
publike, kur e gmojné té nevojshme.

Neni 9
Té drejtat e paléve té interesuara

Palét e interesuara né procesin e njoftimit dhe konsultimit publik kané té drejté:



a) té kérkojné informacion pér procesin e njoftimit e té konsultimit publik, pérfshiré
aksesin né projektakt, sipas pércaktimit t¢ shkronjés “a”, té pikés 1, té nenit 6, té kétij
ligji, me pérjashtim té rasteve té parashikuara né nenin 4 té kétij ligji;

b) t’u propozojné organeve publike fillimin e procedurés pér hartimin dhe miratimin
e projektakteve, sipas planit vjetor té procesit té vendimmarrjes, publikuar nga organi
publik, né pérputhje me parashikimet e shkronjés “b”, té pikés 1, té nenit 6, t& kétij
ligji;

) t’u dorézojné organeve publike komente dhe rekomandime pér projektaktet gé
jané né proces té njoftimit e té konsultimit publik.

Neni 10
Koordinatori i njoftimit-dhe konsultimit publik

Cdo organ publik cakton njé. person si koordinator. té njoftimit dhe konsultimit
publik, i cili éshté pérgjegjés pér bashkérendimin dhe administrimin e pérgjithshém té
punés pér garantimin e sé drejtés sé njoftimit e té konsultimit publik, té parashikuar nga
ky ligj.

KREU IV

RREGULLAT EPROCESIT TE NJOFTIMIT
DHE KONSULTIMIT PUBLIK

Neni 11
Ményrat e njoftimit dhe marrja e komenteve dhe rekomandimeve

1. Njoftimi_pér projektaktet gé do t’i nénshtrohen procedurés sé konsultimit publik
béhet népérmijet regjistrit elektronik. Né rastet kur organi publik e konsideron té
nevojshme, njoftimi mund té kryhet edhe né njé apo disa nga format e méposhtme:

a) me posté elektronike;

b) me lajmérim publik, i cili afishohet né ambientet e organit publik inicues;

C) me njé lajmérim né mediat audiovizive kombétare, rajonale-ose lokale;

¢) me botimin né gazeta lokale ose né dy gazetat mé té lexuarané nivel kombétar.

2. Marrja e komenteve dhe rekomandimeve né procesin.e konsultimit publik kryhet
né njé nga format e pérmendura mé sipér, si dhe né raste té caktuara né formé verbale
dhe/ose me shkrim e té regjistruara né procesverbalin e takimeve publike.

Neni 12
Njoftimet paraprake

1. Organi publik, né raste té vecanta, mund té mbledhé informacione dhe/ose
opinione paraprake nga grupet e interesit pérpara se té nisé procesin e hartimit té aktit
pérkatés.

2. Né fazat fillestare, organi publik, kur e gjykon té nevojshme, publikon né njé nga
format e parashikuara né nenin 11 njé njoftim paraprak pér aktin qé do té hartojé pér té
siguruar informacione nga palét e interesuara.



3. Cdo palé e interesuar mund t’i pérgjigjet njoftimit paraprak brenda afateve té
parashikuara né kété ligj, duke dorézuar komente dhe rekomandime.

Neni 13
Pérmbajtja e njoftimit né lidhje me nismén vendimmarrése

1. Né njoftimin pér fillimin e procesit té& konsultimit publik duhet.té pércaktohen té
paktén:

a) arsyet e nevojshme pér nxjerrjen e projektaktit, si dhe ndikimi gé ai do té keté;

b) afati, vendi dhe ményra me té cilén-palét e interesuara paragesin ose dérgojné
rekomandimet e tyre;

C) adresa e kontaktit té koordinatorit pér njoftimin dhe konsultimin publik té organit
publik pér mbledhjen e rekomandimeve e té komenteve pér projektaktin;

¢) vendi dhe data e organizimit té takimit publik né rastet kur organi publik vendos
pér organizimin e tij.

2. Aksesi né dokumentacionin e nevojshém.gé lidhet me projektaktin sigurohet edhe
sipas ményrés sé pércaktuar né legjislacioninné fugi pér té drejtén e informimit.

Neni 14
Informacioni gé nevojitet té sigurohet

1./Palét e interesuara gé do té konsultohen; pajisen me informacionin e nevojshém
pér t’u Krijuar atyre mundésiné té kontribuojné né ményrén mé efektive té mundshme né
procesin e pérgatitjes sé projektaktit né rrugé elektronike dhe/ose postare.

2. Krahas dokumenteve pérkatése, né varési té kompleksitetit, volumit dhe
karakteristikave té tjera té projektaktit, sigurohen shpjegime pér géllimin, problemet gé
do té trajtohen, ideté e pérgjithshme, ndryshimet kryesore dhe/ose. alternativat e
mundshme dhe, pér aq sa éshté e mundur, studime apo analiza gé. jané kryer pér
hartimin e projektaktit.

Neni 15
Afati pér dorézimin e komenteve dhe rekomandimeve

1. Paléve té interesuara u jepet koha e arsyeshme pér té dérguar prané organit publik
vendimmarrés komentet dhe rekomandimet e tyre:

a) brenda 20 ditéve pune nga data e njoftimit pér procesin e njoftimit paraprak;

b) brenda 20 ditéve pune nga data e njoftimit pér procesin e njoftimit e té
konsultimit publik.

2. Pér akte vecanérisht komplekse ose té réndésishme, sipas vendimit té organit
publik, afati pér dérgimin e komenteve mund té zgjatet deri né 40 dité pune nga data
e njoftimit.

3. Pércaktimet e sipérpérmendura nuk anashkalojné afatet kohore té pércaktuara né
ligje té vecanta pér procedurat e konsultimit dhe informimit publik.



Neni 16
Zgjatja dhe pérséritja e fazés sé Konsultimit

Organi publik mund té zgjasé afatin pér dérgimin e komenteve -0se mund té
ripérsérité fazén e marrjes sé komenteve e té rekomandimeve né rastet kur:

a) organi publik nuk éshté i kénaqur me cilésiné e komenteve té pérftuara;

b) né komentet dhe rekomandimet e dhéna jané ngritur ¢éshtje té reja té réndésishme
gé nuk kané gené pjesé e konsultimit fillestar.

Neni 17
Njoftimi pér takime publike

1. Gjaté periudhés sé konsultimit, nisur nga réndésia e projektaktit dhe interesi i larté
publik, organi publik mund té organizojé takime publike, ku palét e interesuara
paragesin opinionin e tyre dhe té dhéna pér projektaktin gé do té hartohet.

2. Paléve té interesuara, té ftuara pér té marré pjesé né takimet publike, u jepet koha
e nevojshme pér pérgatitje. Né cdo rast, ato informohen jo mé pak se 20 dité pune
pérpara takimit publik, duke .u véné né dispozicion kopje té projektaktit gé do té
diskutohet.

Neni 18
Pjesémarrja né takimet publike

1. Konsultimi né takime publike éshté i hapur.

2. Njoftimi pér organizimin e takimeve publike béhet sipas ményrave té njoftimit, té
parashikuara né nenin 11 té kétij ligji.

3. Pérfagésuesi i organit publik, gé. drejton takimin, né pérputhje me rregullat e
organit publik, u ofron pjesémarrésve mundésiné pér té shprehur mendimin e tyre pér
céshtjet gé diskutohen.

4. Né cdo takim publik mbahet procesverbal, i cili.arkivohet prané organit publik.

5. Nése konsiderohet e nevojshme, takimi publik mund té regjistrohet.

6. Procesverbalet dhe regjistrimet e takimeve publike mund té béhen publike sipas
kérkesés sé paragitur, né pérputhje me legjislacionin né fuqi pér té drejtén e informimit
mbi dokumentet zyrtare.

Neni 19

Shqgyrtimi i komenteve dhe rekomandimeve



1. Komentet dhe rekomandimet e marra gjaté procesit té konsultimit publik
grumbullohen nga koordinatori i njoftimit dhe konsultimit publik té& organit publik
pérkatés né njé ményreé té strukturuar dhe transparente.

2. Shgyrtimi i komenteve dhe rekomandimeve kryhet nga organi publik pérgjegjés
pér hartimin e projektaktit, i cili vendos pér pranimin ose refuzimin e rekomandimeve té
marra nga palét e interesuara té konsultuara.

3. Projektaktet shogérohen me njé pérmbledhje té rekomandimeve té pranuara, sipas
dispozitave té kétij ligji. Nése rekomandimet e paléve té interesuara nuk jané pranuar,
atéheré organi publik paraget njé pérmbledhje té arsyeve pér mospranimin e tyre né njé
nga format e njoftimit, té parashikuar né nenin 11 té kétij ligji.

Neni 20
Raportet pér transparencén né procesin e vendimmarrjes

1. Organet publike jané té detyruara té hartojné dhe té publikojné raporte vjetore pér
transparencén né procesin e vendimmarrjes, ku pérfshihet informacion pér:

a) numrin e akteve té miratuara nga organi publik pérkatés gjaté vitit referues;

b) numrin e pérgjithshém té rekomandimeve té marra nga palét e interesuara;

c) numrin e rekomandimeve e té komenteve té pranuara dhe té refuzuara gjaté
procesit té vendimmarrjes;

¢) numrin e takimeve publike té organizuara.

2. Raporti vjetor pér transparencén né procesin-e vendimmarrjes publikohet sipas
parashikimeve té nenit 11 té kétij ligji.

KREUV

KOMPETENCAT DHE PROCEDURAT
PER SHQYRTIMIN E ANKESAVE

Neni 21
Procedurat pér shqyrtimin e ankesave

1. Nése palét e interesuara vlerésojné.se-organi publik ka cenuar té drejtén e tyre pér
njoftim dhe konsultim publik, sipas parashikimeve té pikés:1,.té nenit 6, té kétij ligji, si
dhe kur nuk jané respektuar afatet e parashikuara né nenet .15 dhe 17 té kétij ligji, mund
té ankohen:

a) prané titullarit té organit publik pérgjegjés pér procesin e njoftimit dhe
konsultimit publik, kur projektakti nuk éshté miratuar ende;

b) prané Komisionerit pér té Drejtén e Informimit dhe Mbrojtjen e t¢ Dhénave
Personale, brenda 30 ditéve nga data e miratimit té aktit.

2. Organi publik pérgjegjés, me marrjen e ankesés, merr masa té menjéhershme pér
korrigjimin dhe reflektimin e vérejtjeve té paragitura né ankesén e palés sé interesuar.
Né c¢do rast, autoriteti publik njofton palén e interesuar pér masat e marra dhe e fton té
japé komentet dhe rekomandimet pér projektaktin.

3. Komisioneri pér té Drejtén e Informimit dhe Mbrojtjen e té Dhénave Personale,
me marrjen e njé ankese, i kérkon ankuesit dhe organit publik, kundér té cilit éshté béré
ankesa, té paragesin parashtrime me shkrim brenda 10 ditéve. Kur e sheh té



pérshtatshme, Komisioneri organizon njé seancé dégjimore publike me pjesémarrjen e
paléve.

4. Né pérfundim té shqyrtimit, Komisioneri, kur arrin né pérfundimin gé ka shkelje
té dispozitave té kétij ligji, i propozon organit publik pérgjegjés marrjen e masave
administrative ndaj personit/personave pérgjegjés, sipas legjislacionit pér shérbimin
civil né fuqi.

KREU VI
DISPOZITAT KALIMTARE DHE PERFUNDIMTARE
Neni 22
Dispozita pérfundimtare

Ngarkohet Késhilli i Ministrave pér nxjerrjen e akteve té nevojshme nénligjore né
zbatim té pikés 2, té nenit 7, té kétij ligji, brenda 3 muajve nga hyrja né fuqi e tij.

Neni 23
Hyrja né fuqi

Ky ligj hyn.né fugi 6 muaj pas botimit né Fletoren Zyrtare.

ZEVENDESKRYETARI
Vangjel DULE

Miratuar né datén 30.10.2014

